
বুলি লৈ ( যাৰ হকে যি বাঞ্চনা কৰে তাক উল্লেখ কৰিব।) মনৰ বাঞ্চিত পূৰ্ণ কৰি জ্বৰ, পীড়া, উপতাপ, ৰােগ, ব্যাধি, সৰ্ব্ব আপদকে নাশ কৰি ভগৱন্তে কৃপা কৰিব

লাগে ॥০॥



       ২। হে যদুপতি, মই মুঢ়মতি

নেজানো সেৱা তোমাৰ

কেৱল তোমাৰ, চৰণ পঙ্কজ



শৰণ কৰিলো সাৰ॥ 

       ইয়াতে ভগৱন্ত বস্তু নিজ গুণে তুষ্ট হৈ দাসৰো দাস কিঙ্কৰৰ প্ৰতি প্ৰভু প্ৰসন্ন হব লাগে।



       বোলে—চৰণে প্ৰণামো হুয়ো সন্তোষ।

বাৰেক মোৰ মৰষিয়ে দোষ॥ 

মোৰ দোষ গুণ নিবিছাৰি নাৰায়ণ। 



নিজ কৃপা গুণে হুয়োক প্ৰসন্ন॥ 

       দোষ চাই দণ্ড, পাপ চাই প্ৰায়শ্চিত্ত সকলো হৈছে। 



       বোলে—দোষক চাহন্তে ক্ষমিবাৰ যোগ্য নাই।

পৰম কৰুণা গুণে ৰাখিয়ো গোসাঁই॥ 

       এইবাৰ দোষক ক্ষমা কৰি চৰণে ছত্ৰৰ ছায়া দি বিপদ সাগৰৰ পৰা ( ষি উদ্দেশ্যে তাক উল্লেখ কৰিব ) ৰক্ষা কৰিব লাগে।



       বােলে—জ্ঞান শূন্য আতি পশু পক্ষী জাতি এ

তাকো অনুগ্ৰহ কৰি আছা কৃপাময়।

